
KULIM 10 Sept. -
Perdana Menteri,

Dato’ Sri Dr. Maha-
thir Mohamad berka-
ta, kerajaan kini ter-
paksa memilih
industri yang bera-
saskan teknologi
tinggi untuk menga-
tasi masalah keku-
rangan tenaga kerja
yang sedang berlaku
sekarang. ’

Katanya, pewujudan indus-
tri seumpama itu tidak lagi
memerlukan tenaga kerja yang
ramai, sebaliknya memerlukan
kemahiran yang akan menda-
pat upahan yang lebih baik.

Atas sebab itu, katanya, ke-
rajaan  membuat  keputusan
untuk mewujudkan taman in-
dustri berteknologi tinggi (Hi-
Tech Park) yang menggunakan
pelaburan besar dan teknologi
tinggi. -

Proses

“Dengar cara ini kita juga
akan dapat meneruskan proses
industrilisasi stpaya Malaysia
dapat menjadi negara perin-
dustrian pada masa akan da-
tang,” katanya ketika berucap
di Majlis Pecah Tanah Sempe-
na Pelancaran Taman Perin-
dustrian Teknologi Tinggi di
sini, petang ini.

Taman tersebut dibina di
atas tapak seluas 1,448 hektar

yang akan mengandungi zon-
zon industri teknologi tinggi,
pusat penyelidikan dan pem-
bangupan (R&D), universiti,
pusat latihan kemahiran, peru-
mahan dan rekreasi.

Hadir sama di majlis itu
ialah Menteri Besar Kedah,
Tan Sri Osman Aroff, Ketua
Menteri Pulau Pinang, Dr. Koh
Tsu Koon, Timbalan Menteri
Perdagangan Dalam Negeri
dan Hal Ehwal Pengguna,
Dato’ Kadir Sheikh Fadzir,
Timbalan Menteri Perusahaan
Awam, Dato’ Dr. Siti Zaharah
Sulaiman serta para pengusa-
ha kilang.

Teliti

Kata Perdana Menteri, lang-
kah kerajaan mewujudkan pe-
rindustrian teknologi ini dibu-
at setelah difikir secara teliti
serta mempunyai sebab-sebab
dan perhitungan yang menda-
lam dengan mengambil kira
faktor-faktor di dalam negara.

Sebelum itu, Perdana Men-
teri berkata, pekerja di sektor
industri di negara ini telah
dapat menguasai kecekapan
dalam jangka masa yang sing-
kat jika dibandingkan dengan
pekerja-pekerja industri di ne-
gara yang telah maju.

Oleh itu, tambah beliauy,
kerajaan harus menggunakan
kelebihan perbandingan (com-
parative advantage) yang ada di
negara ini, termasuk keboleh-
an yang dimiliki oleh pekerja-
pekerja.

Beliau menambah, satu lagi
kelebihan yang wujud di Ma-
laysia ialah kos pekerja yang
rendah walaupun mereka ce-
kap jika dibandingkan dengan
negara-negara maju.

“Memandangkan kos pe-
kerja yang rendah ini para
{:elabur asing sanggup datang

e Malaysia selain disebabkan
tarikan lain seperti kestabilan
politik dan kekukuhan ekono-
mi,”” kata Perdana Menteri.

Walaupun begitu, kata beli-
au, pekerja-pekerja sektor in-
dustri perlu membuat bandi-
ngan dari segi pendapatan
dengan upahan yang diperole-
hi oleh pekerja-pekerja sektor
yang sama di negara jiran
Indonesia, mereka mendapat
upahan lebih rendah sekalipun,
memiliki kemahiran yang ting-
gi.

"Sekiranya pendapatan pe-
kerja industri di negara ini
terus meningkat sehingga sa-
ma dengan pendapatan peker-
ja di negara-negara maju, beli-
au percaya pelabur-pelabur
asing tidak lagi sanggup da-
tang ke Malaysia sebaliknya
akan memilih Indonesia kera-
na kos pekerja lebih murah.

Tuntut gaji

“Kita tidak bertujuan untuk
menganiaya para pekerja su-
paya mereka tidak menuntut
gaji yang terlalu tinggi sehing-
ga para pelabur tidak akan ber-
minat datang ke negara ini.
Apabila keadaan itu berlaku
sudah tentu ramai penduduk
di negara ini akan mengang-
gur,” katanya.

Dalam hal ini juga, katanya,
pekerja-pekerja di sektor in-

dustri di negara ini perlu
memilih sama ada pendapatan
yang sederhana atau tidak
mendapat gaji langsung apabi-
la tiada lagi pekerjaan di sektor
itu.

Perdana Menteri berkata,
atas alasan itu juga kerajaan
tidak membenarkan penubuh-
an kesatuan sekerja kilang-
kilang elektronik peringkat ke-
bangsaan kerana jika kesatuan
itu wujud pemimpinnya akan
membuat tuntutan gaji yang
tinggi.

Beliau mengingatkan pe-
mimpin-pemimpin  kesatuan
sekerja tidak hanya menitikbe-
ratkan nasib pekerja-pekerja
yang telah mempunyai peker-
jaan, tetapi kerajaan pula lebih
memberi perhatian terhadap
nasib orang yang belum ber-
kerja.

